
  
  

पुलिस परिवार के बच्चों को रोज़गारोन्मुखी पाठ्यक्रम के लिये समझौता ज्ञापन पर
हस्ताक्षर

चर्चा में क्यों?
हाल ही में मध्य प्रदेश पुलिस परिवार के बच्चों को रोज़गारोन्मुखी पाठ्यक्रम प्रदान करने के लिये आईटीआई भोपाल पुलिस और आईटीएम
विश्वविद्यालय ग्वालियर के बीच एक समझौता ज्ञापन पर हस्ताक्षर किये गए।

प्रमुख बिंदु
विशेष पुलिस महानिदेशक (प्रशिक्षण) अरुणा मोहन राव और विश्वविद्यालय के कुलपति एस.एस. भाकर ने इस समझौता ज्ञापन पर हस्ताक्षर
किये।
आईटीआई भोपाल के अपर पुलिस अधीक्षक सुमन गुर्जर ने बताया कि यह नया प्रशिक्षण पाठ्यक्रम पारंपरिक पाठ्यक्रमों के अलावापुलिस परिवार
के बच्चों को रोज़गार के अवसर प्रदान करने में सहायक होगा। 
आईटीएम यूनिवर्सिटी के सहयोग से पुलिस परिवार के बच्चों के लिये फैशन डिज़ाइनिंग, कम्युनिकेशन स्किल्स, डिजिटल फोटोग्राफी, बेसिक
प्रोग्रामिंग लैंग्वेज, डिजिटल कम्युनिकेशन एंड जर्नलिज़्म एंड मास कम्युनिकेशन जैसी छह महीने की जॉब ओरिएंटेड ट्रेनिंग शुरू की गई है। इन सभी
के लिये आवंटित स्थान 30-30 होगा।
इस आईटीआई परिसर में शासकीय नियमानुसार छात्रावास, पुस्तकालय, खेल का मैदान, जिम, अस्पताल/ओपीडी, मेस एवं छात्रवृत्ति की सुविधा
उपलब्ध है।

